
1. Inleiding

Hierdie dokument beskryf die proses wat die Nasionale Komitee: Bemarking volg om bemarkings​artikels te publiseer en bekend te stel op Facebook. Hierdie is ŉ interne dokument van die Nasionale Komitee: Bemarking en is uitsluitlik vir die gebruik van komiteelede.
Die Nasionale Komitee: Bemarking is opsoek na ŉ interaktiewe spasie waarbinne idees, projekte en inisiatiewe gedeel kan word met belangstellendes. Omdat bemarking die plig van elke Voortrekker is, is dit eerstens baie belangrik dat elkeen kennis neem van die nuutste verwikkelinge en tweedens insette lewer van hoe bemarking verbeter kan word. Waar onduidelikhede bestaan kan hierdie ruimte ook gebruik word om die nodige vrae te vra en ŉ antwoord daarop te kry.

Kommunikasie binne Die Voortrekkers is etlike dekades al een van die organisasie se grootste uitdagings. Soos die tye verander, word meer-en-meer tegnologieë ontwikkel, wat Die Voortrekkers kan gebruik. Een van hierdie mediums is Facebook: Facebook is ŉ elektroniese sosiale netwerk wat gebruik word deur individue oor ŉ wye spektrum. Hierdie persone publiseer kort persoonlike stellings, foto’s, video’s, ens. Daar is ŉ magdom applikasies wat hulle kan laai en rondspeel mee. Dit is ook handig om in kontak te bly met vriende en familie wat ver is. 
Die Nasionale Komitee: bemarking het op Facebook, as interaktiewe ruimte, besluit omdat:

· Die tegnologie verniet is.

· ŉ Baie verskillende funksionaliteite beskikbaar stel.

· Dit deur ŉ derde party onderhou word.

· Duisende Voortrekkers is alreeds geregistreer, vertroud en aktief op Facebook.

· Gewone deelname op hierdie groep sal die Sigbaarheid van Die Voortrekkers verhoog.

· Hierdie groep is ook die vertoonkas van die projekte en inisiatiewe waarmee ons, onself besig hou.

Facebook het ook sy tekortkominge. Onder andere die feit dat dokumentasie nie daarop gepubliseer kan word nie. Daarom sal die Nasionale Komitee: Bemarking gebruik maak van die webblad, e-posnetwerk en Facebook om artikels te publiseer en beskikbaar te stel vir insette.

Die gebruik van Facebook is sekerlik een van die belangrikste mediums beskikbaar, om met ander Voortrekkers te kommunikeer oor bemarking en sal in die voorsienbare toekoms belangriker word.

	Nr.
	BESKRYWING

	(1)
	Die komiteelid skryf ŉ artikel of maak veranderinge aan ŉ bestaande artikel.

NOTA: Komiteelede moet altyd van die voorgeskrewe templaat gebruik maak om sodoende te verseker dat die briefhoof en formatering van die artikel korrek is.

	(2)
	Die komiteelid stuur hierdie artikel aan ŉ moderator per e-pos om dit na te gaan.
NOTA: ŉ Lys van beskikbare moderators word as deel van Aanhangsel A by hierdie dokument aan​geheg vir verwysing.

	(3)
	Die moderator gaan die artikel na en fokus spesifiek daar op om spel- en taalfoute reg te maak. (Die moderator moet egter waak daarteen om die betekenis van die boodskap te verander.)
NOTA: Veranderinge moet op so ŉ manier aangebring word dat die veranderinge duidelik uitstaan. Moderators moet so ver moontlik gebruik maak van die “Track Changes” funksio​na​li​teit van MS Word – alternatiewelik kan hulle die skrifkleur verander.

	(4)
	Indien die moderator veranderinge aangebring het, stuur hy / sy die artikel terug per e-pos aan die oorspronklike skrywer daarvan.

	(5)
	Die komiteelid moet die verandering wat deur die moderator gemaak is, deeglik nagaan en seker maak dat die boodskap nie verander het nie. Indien die komiteelid nie tevrede is met die veranderings nie, kan hy / sy nog veranderinge aan die dokument aanbring en die proses begin weer van stap (1) af.

	(6)
	Indien die moderator nie nodig gehad het om verandering aan te bring nie, stel die moderator per e-pos die komiteelid daarvan in kennis en dat dit reg is vir publikasie.

	(7)
	Sodra die komiteelid en moderator tevrede is met die kwaliteit van die artikel, stuur die komiteelid dit per e-pos aan die webmeester asook die sekretaris van die Nasionale Komitee: Bemarking.

NOTAS: 

· Die sekretaris van die Nasionale Komitee: Bemarking hou ŉ afskrif van die artikel elektronies op rekord vir verwysing.

· ŉ Lys van beskikbare webmeesters word as deel van Aanhangsel A by hierdie dokument aan​geheg vir verwysing.

	(8)
	Die webmeester publiseer die artikel op die Nasionale Komitee: Bemarking se webblad by: http://www.voortrekkers.org.za/bemarking/

	(9)
	Die webmeester stel per e-pos die komiteelid daarvan in kennis dat die artikel beskikbaar is. Die webmeester sal ŉ skakel na die artikel insluit by hierdie kennisgewing.

	(10)
	Die komiteelid gaan op facebook, skep ŉ gesprek insake die artikel en publiseer ŉ kennisgewing daar. ŉ Boodskap, wat die kennisgewing bevat, kan ook aan al die lede van die groep gestuur word. Hierdie kennisgewing moet die volgende inligting bevat:
· ŉ Opskrif / Titel

· ŉ Kort oorsig van die artikel (een / twee kort sinne wat beskryf waaroor die artikel handel),

· die skakel na die artikel, en

· watter insette / aksie / terugvoer verwag word van almal wat die artikel lees (bv. as jy voorstelle soek, vra vir voorstelle; as jy wil weet of mense daarvan hou, vra vir hul opinie; ens.)


Aanhangsel A

Moderators

	NAAM EN VAN
	KONTAKNOMMER
	E-POSADRES

	Susan Conradie
	00 27 82 563 1207
	geeldogtertjie@gmail.com 

	Annatjie du Plessis
	00 264 814 384 022
	annaedp@gmail.com 


Webmeesters

	NAAM EN VAN
	KONTAKNOMMER
	E-POSADRES

	Willem Scholtz
	00 82 823 9446
	willem.scholtz@telkomsa.net 


Aanhangsel B
Groepbeskrywing

Hierdie is die amptelike Facebookgroep van Die Voortrekkers se Nasionale Komitee: Bemarking. Dit word gebruik om:

· Die projekte en inisiatiewe bekend te stel en die nodige inligting te deel.
· Individue die geleentheid gee om hul insette daarop te lewer.
· Geleentheid te gee vir ander voorstelle.

Alle Voortrekkers en belangstellendes is vry om deel te neem aan enige bespreking op hierdie groep. Hou asseblief die primêre doel van hierdie groep (soos hierbo omskryf) ingedagte wanneer jy deelneem.

LET WEL: Skeltaal of persoonlike aanvalle sal nie geduld word nie en sal dadelik verwyder word – enige persoon wat hom- / haarself hieraan skuldig maak, sal dadelik van hierdie groep verwyder word.
Logo van Groep

Administrateurs 

Al die lede van die Nasionale Komitee: Bemarking sal administrateurs van hierdie groep gemaak word.

NOTA: Daar is nie ŉ beperking wie by hierdie groep kan aansluit nie.

